
ХАМРОЗИ
Барои пешрафт ва зиндагии шоистаи мардум!

                   № 16 (517), 
  28 апрели 
  соли 2023

Ҳизби Халқии Демократии Тоҷикистон  
Нашрияи Кумитаи иҷроияи

дар вилояти Хатлон  

ҲАФТАНОМАИ СИЁСӢ - ИТТИЛООТӢО ХАЛК

26 апрел Асосгузори сулҳу  ваҳдати  миллӣ 
-  Пешвои миллат,  Президенти  Ҷумҳурии 
Тоҷикистон  муҳтарам Эмомалӣ Раҳмон дар 

марка зи  ноҳияи Данғара  бинои Кумитаи  иҷроияи Ҳизби 
Халқии Демократии Тоҷикистон дар ноҳияи Данғараро маври-
ди истифода қарор дода, бо шароити кори он шинос шуданд.

ИФТИТОЊИ БИНОИ КУМИТАИ
ИЉРОИЯИ ЊИЗБИ ХАЛЌИИ ДЕМОКРА ТИИ 
Т О Љ И К И С Т О Н  Д А Р  Н О Њ И Я И  Д А Н Ѓ А Р А

Иншооти хуштарҳу замонавӣ 
дар доираи тадбирҳои ободонӣ 
ба истиқболи ҷашни 35 - солагии 
Истиқлолияти давлатии Ҷумҳурии 
Тоҷикистон бо риояи талаботи му-
осири меъморӣ ва нақшу нигори 
миллӣ бунёд ёфта, дар он барои 
кормандону мутахассисон шаро-
ити беҳтарини кору хизматрасонӣ 
муҳайё карда шудааст.

Зимни шиносоӣ ба Сарвари дав-
лат муҳтарам Эмомали Раҳмон ит-
тилоъ дода шуд, ки бинои Кумитаи 
иҷроияи Ҳизби Халқии Демократии 
Тоҷикистон дар ноҳияи Данғара аз 
5 ошёна ва таҳхона иборат буда, 
дорои 54 ҳуҷраи корӣ, китобхона, 
шуъба ва бахшҳои соҳавӣ, гӯшаи 
намоиши ҳунарҳои мардумӣ, 
коргоҳи дӯзандагӣ, ошхона, 
маҷлисгоҳ барои 120 ҷойи нишаст 
ва 10 ҳуҷраи ёрирасон мебошад.

Дар корҳои сохтмонӣ, ки он моҳи 
феврали соли 2021 оғоз гардида буд, 
70 нафар сокини маҳаллӣ бо ҷойи 
кор ва маоши хуб таъмин гардиданд. 

Мавриди зикр аст, ки қаблан кор-
мандону мутахассисон дар бинои 
куҳна фаъолият мекарданд, ки дар 
он шароити хуби корӣ мавҷуд набуд.

Бо дастгирӣ ва ҷонибдорӣ аз 
сиёсати созандаву бунёдкоронаи 

24 апрел Асосгузори сулҳу ваҳдати миллӣ 
- Пешвои миллат, Президенти Ҷумҳурии 

Тоҷикистон муҳтарам Эмомалӣ Раҳмон дар 
шаҳри Бохтари вилояти Хатлон бо фаъолияти 
гармхонаҳои замонавии Кооперативи истеҳсолии 
Муҳсиддин “Н” шинос шуда, аз намоиши маҳсулоти 
барвақтии кишоварзони шаҳр дидан намуданд.

БОЗДИД АЗ ГАРМХОНАЊОИ КООПЕ-
РАТИВИ ИСТЕЊСОЛИИ МУЊСИДДИН 
“Н” ДАР ШАЊРИ БОХТАР

Раиси муаззами ҳизб муҳтарам 
Эмомалӣ Раҳмон бинои муҳташаму 
замонавӣ бо беҳтарин имконоти 
хизматрасонӣ бунёд ва мавриди 
истифода қарор дода шуд, ки барои 
пешбурди фаъолияти минбаъда са-
маранок истифода хоҳад гардид.

Дар ошёнаи якум, ғайр аз то-
лори хурди маҷлисгоҳ, шуъба ва 
бахшҳои соҳавӣ, ҳуҷраи ташкило-
ти ҷамъиятии ҷавонон “Созандаго-
ни Ватан” ҳамзамон барои сайқал 
додани дониши кормандон китоб-
хонаи замонавӣ таъсис ёфтааст, 
ки дар он асарҳои мондагори Пеш-
вои муаззами миллат, рӯзномаву 
маҷалла ва китобҳои тозанашри 
адибону шоирон ва нависандагони 
классику муосир дар шакли чопӣ 
ва электронӣ мавҷуд аст.

Рушди соҳаҳои иҷтимоию 
иқтисодии мамлакат ва таъмини ша-
роити арзандаи зиндагӣ ба мардум 
яке аз ҳадафҳои асосӣ ва созандаи 
фаъолияти ҳизб ба ҳисоб меравад.

Пешвои муаззами мил-
лат муҳтарам Эмомалӣ Раҳмон 
аснои шиносоӣ аз шароити 
фароҳамгардида ва суҳбати самимӣ 
бо кормандону мутахассисони Ку-

митаи иҷроияи Ҳизби Халқии Де-
мократии Тоҷикистон дар ноҳияи 
Данғара ҷавонон, хоса масъулони 
соҳаро барои боз ҳам вусъат до-
дани тадбирҳои ободонӣ ва беҳтар 
сохтани шароити хуби зиндагӣ ба 
сокинон  ҳидоят намуданд.     

Аз рӯи тарҳ дар ошёнаи дуюм, 
сеюм ва чоруми бино ҳуҷраҳои 
корӣ барои кормандон муайян шу-
дааст, ки бо мизу курсӣ, компютер 
ва дигар таҷҳизоту лавозимоти 

Майдони умумии Ко-
оперативи истеҳсолии 
Муҳсиддин “Н” 10, 14 гек-
тарро ташкил медиҳад.

Дар марҳилаи якум 
гармхона дар масоҳати 
умумии 3,3 гектар бунёд ва 
барои парвариши сабзаво-
ти гуногуни барвақтӣ, нига-
ронида шудааст.

Гармхонаро соҳибкорони 
ватанӣ ба хотири истиқболи 
сазовор аз ҷашни бузургу 
муқаддаси миллӣ – 35-со-
лагии Истиқлоли давлатии 

зарурӣ таъмин мебошанд.
Маҷлисгоҳи барҳаво дар ошёнаи 

5-уми бино ҷойгир буда, сақф ва 
девори он бо ҷалби ҳунармандон 
гаҷкорӣ ва бо нақшу нигори миллӣ 
оро ёфтааст, ки барои гузарони-
дани маҳфилу чорабиниҳо макони 
мувофиқ мебошад.

Сарвари давлат муҳтарам 
Эмомалӣ Раҳмон зимни шиносоӣ аз 
толори маҷлисгоҳи барҳаво ва ди-
гар ҳуҷраҳои корӣ ба сифати корҳои 

сохтмонӣ баҳои баланд доданд.
Дар доираи корҳои ободонӣ 

бино ва ҳамаи ҳуҷраҳо бо систе-
маи гармидиҳӣ таъмин гардидааст.

Фармоишгари иншоот Кумитаи 
иҷроияи Марказии Ҳизби Халиқи Де-
мократии Ҷумҳурии Тоҷикистон ва 
пудратчӣ Ҷамъияти дорои масъули-
яти маҳдуди “Интергрупп” мебошад.   

Гӯшаи намоиши ҳунарҳои 
мардумӣ, ошхона ва коргоҳи хур-
ди дӯзандагӣ дар таҳхонаи бино 
ҷойгир мебошад. Занону духтаро-
не, ки айни ҳол дар коргоҳи нав-
таъсис фаъолият доранд, баъд аз 
гузаштан аз курсҳои омӯзишӣ ба 
кор қабул гардида, феълан онҳо 
мувофиқи дархост ба дӯхти сару 
либоси мактабӣ, миллӣ ва сару 
либоси ягонаи корӣ машғуланд. Бо 
ташкили коргоҳи дӯзандагӣ 12 на-
фар занону духтарон соҳиби ҷойи 
кори мувофиқ гардиданд.     

Дар доираи корҳои ободонӣ 
саҳни бино сангфарш ва кабудизор 
гардида, ҳамзамон бо нишастгоҳҳо 
ва чароғакҳои равшанидиҳанда 
таъмин мебошад, ки ба намои 
рӯзона ва шабонаи маркази ноҳияи 
Данғара зебогиро зам намудааст. 

www.president.tj

Ҷумҳурии Тоҷикистон бун-
ёд намудаанд.

Ҳоло дар гармхона асо-
сан бодиринги навъҳои гу-
ногун, помидор, қаланфури 
булғорӣ ва боимҷон парва-
риш меёбад.

Сабзавот дар гарм-
хонаҳо ба таври қатрагӣ 
обёрӣ ва бо ғизо таъмин 
мегардад.

Ҳадаф аз бунёди гарм-
хонаҳо агар аз як ҷиҳат 
афзун намудани истеҳсоли 
маҳсулоти барвақтӣ ва таъ-
мини бозорҳои истеъмолӣ 
бо маҳсулоти хушсифа-
ти кишоварзӣ бошад, аз 
ҷониби дигар мақсад таъ-
сиси ҷойҳои нави корӣ аст.

Ҳоло дар Кооперати-
ви истеҳсолии Муҳсиддин 
“Н”-и шаҳри Бохтар 250 
нафар сокини маҳаллӣ бо 
ҷои кори доимӣ ва маоши 
хуб таъмин мебошад. Оян-

да бо бунёди марҳилаи ду-
юми гармхона имкон аст то 
450 нафар соҳиби ҷои кор 
шаванд.

Тавре иттилоъ дода 
шуд, маҳсулоти дар коопе-
ратив истеҳсолшуда барои 
фурӯш ба бозорҳои шаҳр 
пешкаш карда мешавад.

Президенти мамлакат 
муҳтарам Эмомалӣ Раҳмон 
ба соҳибкори маҳаллӣ ба-
рои бунёди чунин иншоо-
ти замонавии истеҳсолӣ 
изҳори сипос намуда, фаъ-
олияти хоҷагидоронро 
намунаи ибрат ва боиси 
таҳсин номиданд.

Сипас, Пешвои мил-
лат муҳтарам Эмомалӣ 
Раҳмон аз намоишгоҳи 
маҳсулоти кишоварзии 
хоҷагиҳои деҳқонии шаҳри 
Бохтари вилояти Хатлон  
дидан карданд.

Дар намоишгоҳ асо-
сан сабзавоти дар гарм-

ТАҶД И Д И ҚИ Т Ъ А И ҚИ З И ЛҚА Л Ъ А-
БОХТАР, РОҲИ АВТОМОБИЛГАРДИ 

Д У Ш А Н Б Е - Б О Х ТА Р
24 апрел Асосгузори сулҳу ваҳдати миллӣ 

- Пешвои миллат, Президенти Ҷумҳурии 
Тоҷикистон муҳтарам Эмомалӣ Раҳмон дар доираи 
сафари корӣ дар як қатор шаҳру ноҳияҳои вилояти 
Хатлон аз рафти корҳои сохтмонӣ дар марҳилаи сею-
ми татбиқи лоиҳаи “Таҷдиди қитъаи Қизил-қалъа Бох-
тар, идомаи роҳи автомобилгарди Душанбе-Бохтар”, 
ки 9,2 километрро ташкил медиҳад, шинос шуданд.

Шоҳроҳи мазкур дар за-
минаи татбиқи ҳадафҳои 
стратегии Ҳукумати Ҷумҳурии 
Точикистон бахусус раҳоӣ аз 
бунбасти коммуникатсионӣ бу-
нёд гардида, дар навбати ав-
вал бештар аз 75 км роҳ, шу-
руъ аз шаҳри Душанбе то пули 
дарёи Вахш, воқеъ дар ноҳияи 
Хуросон таҷдиду навсозӣ ва 
мавриди баҳрабардорӣ қарор 
гирифта буд.

Анҷоми тадбирҳои роҳсозӣ 
дар марҳилаи якум ва дуюм 
хеле хуб ба мушоҳида раси-
да, сокинони вилояти Хатлон 
ва дигар меҳмонони тавас-
сути ин роҳ сафаркунанда 
истифода ва баҳрабардорӣ 
карда истодаанд.

Акнун дар марҳилаи 
навбатӣ бо дастгириҳои бе-
воситаи Ҳукумати Ҷумҳурии 
Тоҷикистон ва татбиқи лоиҳаи 
“Таҷдиди қитъаи Қизилқалъа-
Бохтар, роҳи автомобилгарди 
Душанбе-Бохтар” бо дарна-
зардошти васеъкунии роҳ дар 
чор хати ҳаракат дар муҳлати 
муайяншуда мавриди истифо-
да қарор мегирад.

Дар сохтмони роҳи маз-
кур фармоишгари татбиқи 
лоиҳа Ҳукумати Ҷумҳурии 
Тоҷикистон ва ширкати “СИ ТИ 
АЙ” ва пудратчӣ ширкати “ДАЙ 
НИППОН”-и кишвари Ҷопон 
корҳои босифати сохтмониро 
ба анҷом расонида истодаанд.

Муҳлати татбиқи лоиҳаи 
мазкур бештар аз 22 моҳро 
ташкил медиҳад. Сохтмон-
чиён бо имкониятҳои хуби 
маблағгузорӣ дар доираи 
амалишавии лоиҳаи мазкур, 
махсусан ёддошти тафоҳум 
ва созишномаҳои грантӣ бо 
маблағи умумии 3 миллиар-
ду 349 миллион ени японӣ 
(тақрибан 31 миллиону 829 
ҳазор доллари амрикоӣ) бу-
нёди роҳро ҷавобгӯ ба та-
лаботи меъёрҳои стандарти 
ҷаҳонӣ мавриди истифода 

хона парваришнамудаи 
хоҷагидорони шаҳри Бох-
тар муаррифӣ гардид.

Бояд гуфт, ки сокинони 
шаҳри Бохтар ва ноҳияҳои 
атрофи он дар истифо-
даи гармхонаҳо таҷрибаи 
бой андухтаанд ва бо 
истеҳсоли маҳсулоти гуно-
гуни кишоварзӣ дар роҳи 
ҳифзи амнияти озуқаворӣ 
саҳми назаррас доранд.

Ба иттилои масъулони 
соҳа айни замон дар шаҳри 
Бохтар дар масоҳати 3 
гектар гармхонаҳои дои-
моамалкунанда фаъолият 
мекунанд. Дар шаҳр инчу-
нин сохтмони гармхонаҳо 
дар масоҳати 10 гектар 
идома дорад.

Дар заминҳои назди-
ҳавлигӣ бошад, зиёда 
аз 35 гармхонаи доимӣ 
мавҷуд аст ва алла-
кай маҳсулоти истеҳ-
солкардаи онҳо дар 

бозорҳои шаҳр ба фурӯш 
бароварда шудааст.

Бо дарназардошти тала-
боти замон хоҷагидорони 
шаҳр масоҳати гармхонаҳои 
типпи навро бештар на-
муда, кӯшиш доранд, 
истеҳсоли маҳсулотро дар 
ҳамаи фасли сол афзоиш 
бахшанд ва бо ин роҳ дар 
ғанӣ гардонидани бозор бо 
маҳсулоти сифатнок саҳм 
гузоранд.

www.president.tj

қарор хоҳанд дод.
Тавре иттилоъ доданд, 

паҳноии роҳ аз 24 то 26,5 
метрро дар бар мегирад. Аз 
рӯйи тарҳи  бунёди роҳ дар 
таҷдиду азнавсозии ин самти 
ҳаракат якчанд пул, гузаргоҳу 
роҳравҳои алоҳида барои 
пиёдагардон, хобондани қу-
бурҳои қутрашон гуногун ба 
анҷом расонида мешавад.

Аз рӯйи иттилои мутахас-
сисони Вазорати нақлиёти 
Ҷумҳурии Тоҷикистон корҳои 
лоиҳакашӣ ва сохтмонӣ 
бо маблағҳои пешбинишу-
да ҷараён гирифта, анҷоми 
корҳои бунёдӣ тибқи шартно-
ма дар муҳлати муайян    ба 
иҷро расонида мешавад.

Ҳадафи асосии Ҳукумати 
Ҷумҳурии Тоҷикистон бо 
бунёди чунин роҳҳои  хуш-
сохту замонавӣ, ин беҳтар 
гардонидани хизматрасо-
нии нақлиёт, интиқоли молу 
маҳсулоти гуногун аз шаҳру 
ноҳияҳои вилояти Хатлон ба 
пойтахти мамлакат, фароҳам 
овардани ҷойҳои нави корӣ 
дар давраи сохтмон, беҳтар 
кардани сатҳу сифати зинда-
гии аҳолӣ арзёбӣ мешавад.

Дар ҷараёни амалишавии 
лоиҳаи бунёди роҳ садҳо на-
фар сокинони вилояти  Хатлон 
бо шуғл фаро гирифта шуда, 
бо маоши баланд ҳавасманд 
гардонида мешаванд.

Дар таҷдиду бунёди роҳи 

мазкур  19 нафар мутахас-
сисони хориҷӣ ва 379 нафар 
мутахассисони маҳаллӣ фа-
ъолияти пурсамар карда ис-
тодаанд, ки ин 95 фоиз аз шу-
мораи умумии кормандон аст.

Барои сифатнок ва дар 
муҳлати муайян ба анҷом ра-
сонидани корҳои сохтмонӣ 
83 техника ва механизмҳои 
пуриқтидори сохтмонӣ ҷалб 
карда шудаст, ки аз ин шу-
мора 32 воситаи нақлиётро 
мошинҳои калони борбардор, 6 
экскватор ва дигар техникаҳои 
роҳсозӣ истифода мегардад.

Тавре ба Пешвои миллат 
муҳтарам Эмомалӣ Раҳмон 
иттилоъ доданд, айни за-
мон корҳои сохтмони роҳ хуб 
ҷараён дошта, аз рӯйи маълу-
моти мутахассисон 172 ҳазору 
375 метри мураббаъ қабати по-
ёнии якуми роҳ, 111 ҳазор метри 
мураббаъ қабати поёнии дуюм 
ба анҷом расонида шуда, 87 
ҳазор метри мураббаъ  қисмати 
болоӣ асфалт ва 83 ҳазор ме-
три мураббаъ қабати дуюм низ 
асфалт гирифта шудааст.

Дар ду канори роҳ 
новаҳои обпарто, 18 адад 
қубурҳои обгузар гузошта 
шуда,  корҳои равшаннамоӣ 
дар 6 қитъа бо дарозии 1,4 км 
ба анҷом расонида шудааст.

Айни замон тибқи лоиҳаи 

сохтмонӣ пулҳои рақами 15 
ва 16 ба охир расида, барои 
истифодабарӣ омода карда 
шудааст.

Аз рӯйи маълумоти ниҳоӣ 
корҳои сохтмонӣ дар масири 
мазкур  то охири моҳи майи 
соли ҷорӣ пурра ба анҷом 
расонида мешавад.

Аз рӯйи таъкиди Пешвои му-
аззами миллат корҳои сохтмонӣ 
дар роҳи дорои аҳамияти 
байналмилалӣ бояд бо сатҳу 
сифати аъло ба итмом расида,  
садсолаҳо барои сокинон ва 
меҳмонон хизмат расонад.

Масири мазкур аз 4 хатти 
ҳаракат, ҳар кадоме иборат 
аз 3,5 метр ба ду самт бо 
пойдеворҳои бетонӣ қисмат 
карда шудааст.

Пешвои муаззами мил-
лат муҳтарам Эмомалӣ 
Раҳмон  зимни шиносоӣ аз 
корҳои анҷомёфта ба меҳнату 
заҳмати мутахассисону корга-
рон  баҳои баланд доданд.

Дар масофаи қитъаи Қизил-
қалъа - Кӯшониён - Бохтар, ки 
9,2км-ро дар бар мегирад, 2 
пул, 8 истгоҳ, 16 қубури обгу-
зар, 18 ҳазор метри мураббаъ 
роҳи пиёдагард ва гузоштани 
аломатҳои ишоравии ҳаракати 
роҳ дар қитъаҳои гуногуни он 
ба иҷро расонида мешавад.

Дар вусъати корҳои 
созандагӣ мутахассисони 
тоҷик дар ҳамкорӣ бо мутахас-
сисони кишвари Ҷопон меҳнати 
босамар карда истодаанд.

Бунёди роҳи автомобилгар-
ди Душанбе-Бохтар ҳамкориҳои 
иқтисодии минтақаи Осиёи 
марказиро бештар намуда, 
Тоҷикистонро бо кишварҳои 
минтақа ва бандарҳои баҳрӣ 
пайваст мекунад.

Ин шоҳроҳ василаи хуб дар 
ҳамлу нақли молу маҳсулоти 
гуногун мегардад.

www.president.tj

25 апрел дар идомаи сафари корӣ дар шаҳри Левакант 
Асосгузори сулҳу ваҳдати миллӣ - Пешвои миллат, 

Президенти Ҷумҳурии Тоҷикистон муҳтарам Эмомалӣ Раҳмон 
ба Ҷамъияти саҳомии кушодаи “Азот” ташриф оварда, ка-
лонтарин корхонаи кимиёвӣ дар мамлакатро пас аз таҷдиду 
азнавсозӣ мавриди баҳрабардорӣ қарор доданд.

ИФТИТОЊИ ЉСК “АЗОТ”
ПАС АЗ ТАЪМИРУ НАВСОЗЇ 
ДАР ШАЊРИ ЛЕВАКАНТ

Корхонаи “Азот” дар до-
ираи дастуру супоришҳои 
бевоситаи   Президенти мам-
лакат муҳтарам Эмомалӣ 
Раҳмон бо мақсади таъми-
ни  талаботи хоҷагидорону 
кишоварзони мамлакат бо 
нуриҳои минералӣ,  баланд 
бардоштани ҳосилнокии зи-
роат, боз ҳам беҳтар таъ-
мин намудани аҳолии киш-
вар бо маҳсулоти озуқаворӣ 
ва фароҳам овардани 
ҷойҳои нави корӣ бо саҳми 
соҳибкорони ватанӣ навсозӣ 
карда шуда, бо навтарин 
технологияи ширкатҳои пеш-
рафтаи давлатҳои ҷаҳон 
муҷаҳҳаз карда шудааст.

Таъкид кардан ба маврид 
аст, ки дубора фаъол сохтани 
ин иқтидори бузурги саноа-
тии мамлакат зери таваҷҷуҳи 
бевоситаи роҳбарияти олии 
сиёсии Тоҷикистон қарор 
дошт ва Сарвари давлат 
муҳтарам Эмомалӣ Раҳмон 
давоми солҳои охир ҷиҳати 
таъмини бештари амнияти 
ғизоии мамлакат ва ба кор 
андохтани ин зарфияти ази-
ми истеҳсолӣ масъулонро 
вазифадор мекарданд.

Бо фаъол гардидани корхо-
наи мазкур зиёда аз 1000 на-
фар шаҳрвандони мамлакат, 
хоса ҷавонони соҳибтахассус 
бо ҷойи кор ва маоши баланд 
таъмин гардиданд.

Масоҳати умумии иншо-
оти бузурги саноатӣ  94,4 
гектарро дар бар гирифта, 
он дорои биноҳои маъму-

рию муҳандисӣ, бахши мо-
ниторинги истеҳсолӣ, ки ба 
таври автоматӣ раванди 
истеҳсолотро назорат ва идора 
менамояд, коргоҳҳои аммиак, 
карбамид, буғу обтаъминкунӣ, 
асбобҳои ченкунӣ ва автома-
тика, таъмири дастгоҳҳои ме-
ханикию барқӣ, хоҷагидорӣ, 
нақлиёт, анбор, озмоишгоҳи 
марказӣ, дастаи ҳарбии 
наҷотдиҳандаи газӣ, шуъбаҳои 
системаҳои автоматикунонӣ 
ва назорати механикӣ мебо-
шад. Коргоҳҳои истеҳсолии 
корхона дар масоҳати 54,4 гек-
тар ҷойгир шудааст.

Дар Ҷамъияти саҳомии 
кушодаи “Азот” асосан 
истеҳсоли карбамид, амми-
ак, дуоксиди карбон, окси-
гени газӣ ва нитрогени моеъ 
ба роҳ монда шуда, иқтидори 
истеҳсолии он дар марҳилаи 
аввал 90 ҳазор тонна нурии 
минералиро ташкил медиҳад. 

Зимни шиносоии Роҳбари 
давлат бо ҷараёни фаъолияти 
корхонаи муосири саноатӣ ит-
тилоъ дода шуд, ки дар сурати 
пурра ба кор андохтани хатҳои 
технологӣ имкон аст, ки соло-
на 123,6 ҳазор тонна аммиак 
ва 180 ҳазор тонна карбамид 
истеҳсол карда шавад.

Карбамид дар хоҷагии 
халқ, аммиак барои 
истеҳсолот, дуоксиди карбон 
дар саноати сабуки хӯрокворӣ 
ва эҳтиёҷоти технологии кор-
хона, инчунин оксигени газӣ 
барои тиб, кафшери газӣ ва 
нитрогени моеъ бошад, дар 

хоҷагиҳои чорвопарварӣ ис-
тифода бурда мешавад.

Тамоми маводи истеҳсолии 
корхона қабл ва баъд аз кор-
кард дар озмоишгоҳи муо-
сири муҷаҳҳаз бо дастгоҳу 
таҷҳизоти навтарин мавриди 
санҷиш қарор мегирад. Дар 
озмоишгоҳ асосан занону дух-
тарон ба кор ҷалб гардидаанд.

Ёдовар мешавем, ки 
Ҷамъияти саҳомии кушодаи 
“Азот” собиқ корхонаи нуриҳои 
азотии Вахш (ВАТЗ) мебошад, 
ки он соли 1967 таъсис ёфта-
аст ва бо сабаби фаъолият 
надоштани он барои солҳои 
зиёд хоҷагидорони  мамлакат 
нуриҳои минералиро  пурра 
аз кишваҳои хориҷ бо нархҳои 
гарон ворид мекунанд, ки 
ин раванд барои таъмини 
саривақтии соҳаи кишоварзӣ 
бо нуриҳои зарурӣ мушкил 
пеш оварда, ба рушди муназ-
зами соҳа таъсир мегузорад.

Акнун, ифтитоҳи ин корхо-
наи азими азотӣ пас аз таҷдиду 
навсозӣ  бо иқдоми соҳибкорони 
ватанӣ дар доираи татбиқи 
ҳадафи чоруми стратегӣ - сано-
атикунонии босуръати кишвар 
ва эълони “Солҳои рушди са-
ноат”,  солҳои 2022 - 2026 дар 
мамлакат имкон медиҳад, ки 
воридоти нуриҳои минералӣ аз 
кишварҳои хориҷ коҳиш дода 
шавад ва ҳамзамон оянда со-
дирот ба давлатҳои ҳамсоя 
роҳандозӣ гардад.

Корҳои таҷдиду навсозӣ 
дар ин иншоотро мутахассисо-
ну муҳандисони ҶДММ “Осиё 

Кемикал” дар муҳлати муайян-
гардида ҷавобгӯ ба меъёрҳои 
байналмилалӣ ба анҷом ра-
сонда,  арзиши лоиҳавии он  
беш аз 400 миллион сомониро 
ташкил медиҳад.

Дар доираи татбиқи лоиҳа 
коргоҳҳои буғу обтаъминкунӣ, 
аммиак ва карбамид пурра 
бо низоми автоматикунонии  
системаҳои идоракунии ра-
ванди технологӣ бо истифода 
аз технологияи насли  нави 
ширкати маъруфи ҷопонии 
Ёкогава электрик корпо-
рейшн “YOKOGAVA Electric 
Corporation” навсозӣ гарди-
да, дар таҷҳизоти системаҳои 
идоракунӣ  Сентум ВП “Centum 
VP” ва   Просаф РС “ProSafe 
RS”   истифода шудааст.

Асбобҳои назоратию чен-
кунӣ ва системаҳои муҳофизат 
аз ҳолатҳои садамавӣ низ дар 
коргоҳҳои истеҳсолӣ бо исти-
фода аз таҷҳизоти ширкатҳои 
шинохтаи ҷаҳонӣ, аз ҷумла 
Сименс “Siemens”, Самсон 
“SAMSON”, Эмерсон “Emerson”, 
Метран “Metran” ва АББ “ABB” 
пурра иваз  гардидаанд.

Таҷдиду навсозӣ ва му-
ҷаҳҳазсозии  корхонаи бузурги 
кимиёвӣ  дар шаҳри Левакант 
бо дастгоҳу технологияҳои 
насли нави кишварҳои рушд-
кардаи дунё, аз ҷумла Ҷопон, 
Франсия, Русия, Олмон, Иёло-
ти Муттаҳидаи Америка, Синга-
пур, Малайзия, Италия, Ирлан-
дия, Эрон, Ҳиндустон, Беларус, 
Украина, Туркия, Полша, Қатар 
ва Чин дар идомаи тадбирҳои 
созандагӣ ба истиқболи ҷашни 
35-солагии Истиқлолияти дав-
латии Ҷумҳурии Тоҷикистон 
сурат гирифта, иқдоми муҳим 
дар роҳи боло бардошта-
ни иқтидори истеҳсолӣ ва 
татбиқи барномаҳои давлатии 
соҳавӣ арзёбӣ мегардад.

Президенти Ҷумҳурии Тоҷи-
кистон муҳтарам Эмомалӣ 

Раҳмон тавассути маркази 
идоракунӣ раванди истеҳсолот, 
захиракунии маҳсулоти тайёр 
дар анборҳо ва дигар иншоо-
ти ҳудуди корхонаро назорат 
намуда, ба масъулон ҷиҳати 
дастгирии ҳамаҷонибаи му-
тахассисони ҷавони ба кор 
ҷалбгардида бо мақсади 
таҳкими раванди пешбур-
ди корҳои истеҳсолӣ дастуру 
маслиҳатҳои судманд доданд.

Ҳамзамон Сарвари давлат 
аснои шиносоӣ бо ҷараёни 
истеҳсолот ва кори таҷҳизоту 
технологияҳои муосири васлу 
насбшуда таваҷҷуҳи масъ-
улони соҳаро ба истеҳсоли 
маҳсулоти хушсифат ва тар-
бияи мутахассисони ҷавону 
варзида барои идомаи кор 
ҷалб намуда, роҳбарони ва-
зорату идораҳои дахлдори 
мамлакатро барои тақвияти 
тадбирҳои таъхирнопазир дар 
ин самт вазифадор карданд.

Таъкид кардан ба маврид 
аст, ки дар доираи татбиқи 
лоиҳаи навсозии корхонаи 
“Азот” ҳамчунин дар коргоҳҳои 
буғу обтаъминкунӣ, истеҳсоли 
аммиаку карбамид ва таъми-
ноти барқӣ навтарин дастгоҳу 
технологияи ширкатҳои бо-
нуфузи давлатҳои хориҷ вас-
лу насб гардида, таъмини 
онҳо бо системаи идоракунии 
автоматӣ кори мутахассисо-
ну муҳандисонро бамаротиб 
осон мегардонад.

Ҳамзамон бо мақсади ба-
ланд бардоштани самаранокии 
энергетикӣ аз 6 иншооти хунук-
кунии ҳудуди корхона 3 адади 
он аз рӯи лоиҳаи ширкати русии 
“Вентеко” навсозӣ гардидааст.

Қобили таъкид аст, ки та-
лаботи солона ба нуриҳои 
минералӣ дар мамлакат наз-
дики 550 ҳазор тоннаро дар 
бар мегирад ва ба иттилои 
масъулон дар солҳои 2020 
- 2022 ба кишвар дар ҳаҷми 
602 ҳазор тонна ин навъи 
маҳсулот ворид карда шуда-
аст. Ин нишондод дар 3 моҳи 
соли равон зиёда аз 23 ҳазор 
тонна дар ҳаҷми 10,6 миллион 
доллари амрикоӣ мебошад.

Президенти Ҷумҳурии То-
ҷикистон муҳтарам Эмомалӣ 
Раҳмон ба сармоягузорони 
ватанӣ барои фаъолсозии 
дубораи ин корхонаи азими 
саноатӣ бо истифода аз му-
осиртарин хатҳои техноло-
гии кишварҳои тараққикардаи 
дунё, таъсиси ҷойҳои  нави  
корӣ барои шаҳрвандони 
мамлакат изҳори сипосу 
миннатдорӣ баён намуда, ба 
масъулони вазорату идораҳои 
марбутаи давлатӣ барои даст-
гирии ингуна иқдомҳои со-
занда бо мақсади расидан ба 
ҳадафҳои дар пешгузошташу-
даи давлату Ҳукумати мам-
лакат дар ин самт дастуру 
супоришҳои мушаххас доданд.

www.president.tj

СУХАНРОНЇ ДАР МУЛОЌОТ БО 
РОЊБАРОН ВА ФАЪОЛОНИ ВИЛОЯТИ 
ХАТЛОН ДАР НОЊИЯИ ДАНЃАРА

Ҳозирини муҳтарам!
Мулоқоти имрӯзаи мо дар даврае су-

рат мегирад, ки дар кишвар ва бахусус, 
дар вилояти Хатлон киштукори баҳорӣ 
дар арафаи анҷомёбӣ қарор дошта, 
ҷамъоварии ҳосили барвақтӣ яъне ме-
ваю сабзавот босуръат идома дорад.

Дар баробари ин, ба ҳамаи шумо 
ва ҳамватанони азизи мо маълум аст, 
ки солҳои охир буҳронҳои сиёсӣ дар 
миқёси сайёра, низоъҳои минтақавӣ, 
таҳримҳои иқтисодиву тиҷоратӣ, 
канда шудани занҷираҳои мавҷудаи 
интиқоли молҳо, эҳтимоли такрор шу-
дани болоравии нархи молу маҳсулот 
дар бозорҳои ҷаҳонӣ, оқибатҳои 
тағйирёбии иқлим, аз ҷумла камобию 
хушксолиҳои пайиҳам, ки ҳоло дар 
минтақаҳои гуногуни олам мушоҳида 
мегардад, инсониятро ба мушкилоти 
зиёд ва ташвишу нигаронии ҷиддӣ рӯ 
ба рӯ кардаанд.

Махсусан, дар соли сипаришуда 
болоравии бесобиқаи сатҳи таваррум 
дар як қатор кишварҳо ва идома ёфта-
ни ин раванд дар соли ҷорӣ ва солҳои 
минбаъда ба вазъи амнияти озуқаворӣ 
дар ҷаҳон бетаъсир намемонад.

Тибқи пешгӯии Ташкилоти 
озуқаворӣ ва кишоварзии Созмони 
Милали Муттаҳид соли 2023 нисбат 
ба солҳои пешин аз нигоҳи таъмини 
аҳолӣ бо маводи ғизоӣ боз ҳам ваз-
нинтар шуда, истеҳсоли ғалладона 
дар ҷаҳон нисбат ба солҳои қаблӣ кам 
мегардад ва шумораи одамоне, ки ба 
хатари гуруснагӣ дучор мешаванд, ба 
220 миллион нафар мерасад.

Бинобар ин, мо вазифадорем, ки 
дар чунин вазъият ба рушди соҳаи 
кишоварзӣ беш аз ҳар вақти дигар 
диққати аввалиндараҷа дода, киш-
ти зироатҳо ва истеҳсоли маҳсулоти 
кишоварзиро боз ҳам зиёд кунем ва 
бозори истеъмолии мамлакатро дар 
ҳама фаслҳои сол бо маводи озуқа 
таъмин намоем.

Таъкид менамоям, ки тибқи таҳлилу 
хулосаи коршиносон ин давраи 
ҳассос дарозмуддат ва оқибатҳои он 
пешгӯинашаванда арзёбӣ мегарданд.

Дар чунин шароит танҳо бо саъю та-
лоши ҳарчи бештари ҳар як шаҳрванди 
кишвар ва истифодаи самараноки 
захираҳои мавҷуда, аз ҷумла обу за-
мин мо метавонем ба ҳадафҳои стра-
тегии кишвар, таъмин намудани фа-
ровонии бозори истеъмолӣ ва баланд 
бардоштани сатҳу сифати зиндагии 
аҳолии мамлакат муваффақ гардем.

Барои афзоиш додани истеҳсоли 
маҳсулоти кишоварзӣ мо ҳамаи 
имкониятҳои зарурӣ, пеш аз ҳама, обу 
замин, таҷриба, деҳқонони асил ва 
мардуми заҳматқарин дорем.

Аз ҷумла вилояти Хатлон дар 
ҳавзаи ду дарёи бузург – Вахш ва 
Панҷ қарор дорад.

Махсус таъкид менамоям, ки дар 
вилояти Хатлон ҳамчун калонтарин ви-
лояти кишвар, қабл аз ҳама, аз лиҳози 
кишоварзӣ чунин имкониятҳо нисбат 
ба дигар минтақаҳои мамлакат бешта-
ранд ва кишоварзони вилоят бояд дар 
шароити кунунӣ ба хотири ҳифзи ам-
нияти озуқавории кишвар, таъмин на-
мудани бозори дохилӣ ва зиёд кардани 
содироти маҳсулот беш аз ҳар вақти 
дигар саъю талош намоянд.

Ҳамчунин, вилояти Хатлон во-
баста ба шароити мусоиди иқлими 
худ имконияти зиёди бо маҳсулоти 
барвақтӣ таъмин намудани бозори 
истеъмолиро дорад.

Бояд гуфт, ки бо мақсади таъмин 
намудани рушди соҳаи кишоварзии 
вилояти Хатлон то ба имрӯз 17 лоиҳаи 
давлатии сармоягузорӣ ба маблағи 
2 миллиарду 100 миллион сомонӣ 
татбиқ гардида, ҳоло амалисозии 4 
лоиҳаи дигар ба маблағи 1 миллиард 
сомонӣ идома дорад.

Дар ин раванд, дар 15 соли охир 
хоҷагиҳои кишоварзии вилоят аз 

ҷониби Ҳукумати мамлакат бо зиё-
да аз 2 ҳазор техникаи кишоварзӣ ва 
6 ҳазору 600 мошинолоти кишоварзӣ 
таъмин карда шудаанд.

Бо вуҷуди он ки дар семоҳаи авва-
ли соли 2023 маҳсулоти кишоварзии 
вилояти Хатлон 41 фоизи ҳаҷми уму-
мии маҳсулоти кишоварзии кишварро 
ташкил додааст, вале тибқи таҳлилҳо 
имкониятҳои соҳа ҳоло ҳам пурра ис-
тифода нагардидаанд.

Масалан, дар вилоят имконияти 
зиёд намудани майдони кишт аз ҳисоби 
ба гардиши кишоварзӣ даровардани 
заминҳои партов, бахусус, заминҳои 
обии бекорхобида мавҷуд мебошад.

Дар вилоят қариб 16 ҳазор гек-
тар заминҳои партов, аз ҷумла 
14,4 ҳазор гектар заминҳои обӣ 
мавҷуданд, ки чунин вазъ хеле ни-
гаронкунанда мебошад.Такроран 
таъкид менамоям, ки дар шароити 
бисёр вазнини имрӯза роҳ додан ба 
бекор мондани замин гуноҳ дорад ва 
ҳатто ҷиноят аст. Тамоми мардуми 
Тоҷикистон, пеш аз ҳама, кишовар-
зон ва ҳар як оиларо зарур аст, ки ба 
истифодаи самараноки обу замин, 
аз ҷумла заминҳои наздиҳавлигиву 
президентӣ ва рӯёнидани се - чор 
ҳосил диққати аввалиндараҷа 
диҳанд. Махсусан, ба кишти кар-
тошка, лӯбиёгиҳо ва сабзавот, аз 
ҷумла пиёз, ки дар бозори дохилӣ ва 
минтақа талабот ба онҳо зиёд мебо-
шад, инчунин, ба масъалаи захираи 
маҳсулот барои фасли тирамоҳу зи-
мистон эътибори ҷиддӣ дода шавад.

Дар ин самт, роҳбарону мутахас-
сисони вазорату идораҳо, вилоятҳо 
ва шаҳру ноҳияҳои кишвар, аз 
ҷумла вилояти Хатлон вазифадо-
ранд, ки ҷиҳати баланд бардоштани 
ҳосилнокии зироатҳои кишоварзӣ, 
бо тухмии хушсифат ва нуриҳои 
маъданӣ таъмин намудани хоҷагиҳо 
тадбирҳои иловагӣ андешанд.

Тибқи маълумот дар вилояти 
Хатлон то 17-уми апрели соли ҷорӣ 
дар майдони 193 ҳазор гектар киш-
ти баҳорӣ гузаронида шудааст, ки 
аз он 18 ҳазор гектарро зироатҳои 
ғалладонагӣ, 131 ҳазор гектар 
зироатҳои техникӣ, 6 ҳазор гектар 
картошка ва 19,2 ҳазор гектарро саб-
завот ташкил дода, дурнамои кишти 
баҳорӣ 92 фоиз таъмин гардидааст.

Ба ҳолати 17-уми апрели соли ҷорӣ 
ин нишондиҳанда дар шаҳру ноҳияҳои 
зиёди вилоят, ғайр аз ноҳияҳои Вахш, 
Панҷ, Темурмалик, Фархор, Мир Сай-
ид Алии Ҳамадонӣ, Ёвон, Шаҳритус ва 
Кӯшониён иҷро нагардидааст.

Соли гузашта пиёз дар яке аз 
ноҳияҳои асосии истеҳсолкунандаи 
он - ноҳияи Ҷайҳун 1038 гектар кам 
кишт карда шуд, ки боиси камчинии 
маҳсулот ва болоравии нархи он дар 
бозорҳои вилоят ва мамлакат гар-

дид. Яъне, аз ҳисоби танҳо дар як 
ноҳия пурра таъмин нашудани кишти 
пиёз истеҳсоли он зиёда аз 50 ҳазор 
тонна кам гардид.

Дар баробари ин, то 17-уми апрели 
соли 2023 дар шаҳру ноҳияҳои вилоят 
нисбат ба дурнамо дар майдони 1900 
гектар кишти картошка кам шудааст. 
Роҳбарони вилоят ва шаҳру ноҳияҳои 
он вазифадор карда мешаванд, ки 
доир ба бартараф кардани камбудиҳои 
зикршуда ва зиёд намудани майдони 
кишти такрорӣ аз ҳисоби шолӣ, макка-
дон, лӯбиёгиҳо ва картошка чораҷӯӣ 
намоянд. Дар кишвар 184 ҳазор гек-
тар заминҳои корами наздиҳавлигию 
президентӣ дар ихтиёри аҳолӣ қарор 
доранд, ки 105 ҳазор гектари онҳоро 
заминҳои обӣ ташкил медиҳанд.

Аз ҷумла заминҳои наздиҳавлигии 
корам 125 ҳазор гектар, аз он обӣ 
71,7 ҳазор гектар ва заминҳои 
президентӣ 59 ҳазор гектар, аз он обӣ 
33 ҳазор гектар мебошад. Агар дар 
ин заминҳои наздиҳавлигии корам 
иловатан 10 -сентнерӣ маҳсулоти 
кишоварзӣ истеҳсол гардад, пас 
ҳаҷми истеҳсоли он ба 125 ҳазор 
тонна афзоиш меёбад. Дар сурати 
истеҳсоли 20 - сентнерӣ ҳосил афзо-
иши ҳаҷми он дар миқёси кишвар 250 
ҳазор тоннаро ташкил медиҳад.

Дар вилояти Хатлон, дар 
маҷмӯъ, 82,6 ҳазор гектар заминҳои 
наздиҳавлигию президентӣ дар ихти-
ёри аҳолӣ қарор доранд, ки 55 ҳазор 
гектари онҳо замини обӣ мебошад. Аз 
ҷумла замини наздиҳавлигии корам 56 
ҳазор гектар, аз он обӣ 39 ҳазор гектар 
ва заминҳои президентӣ 26,4 ҳазор 
гектар, аз он обӣ 16,6 ҳазор гектар.

Бо дарназардошти вазъи зикршу-
да, роҳбарону мутахассисони вилояти 
Хатлон ва шаҳру ноҳияҳои он вазифа-
доранд, ки дар ҳамкорӣ бо Вазорати 
кишоварзӣ ва Агентии беҳдошти за-
мин ва обёрӣ ҷиҳати истифодаи сама-
раноки заминҳо ва беҳтар намудани 
ҳолати мелиоративии онҳо тадбирҳои 
мушаххас андешанд.

Боғу токпарварӣ яке аз бахшҳои 
муҳимми соҳаи кишоварзии вило-
ят ба ҳисоб рафта, дар ҳифзи ам-
нияти озуқаворӣ, таъмини бозори 
истеъмолӣ, ташкили ҷойҳои корӣ ва 
баланд бардоштани иқтидори содиро-
тии мамлакат саҳми назаррас гузошта 
метавонад. Вале қисми зиёди шаҳру 
ноҳияҳои вилоят иҷрои нақшаи бунё-
ди боғу токзорҳо ва барқарорсозии 
онҳоро ба ҳолати 1-уми апрели соли 
2023 таъмин накардаанд, ки андеши-
дани тадбирҳои фавриро талаб мена-
мояд. Таъкид менамоям, ки нақшаи бу-
нёди токзорҳои нав дар вилоят ҳамагӣ 
54 фоиз иҷро шудааст. Дар мавсими 
тирамоҳу зимистон бо сабзавоту мева 

(Идома дар саҳ. 6)

таъмин намудани бозори истеъмо-
лии дохилӣ ва бо ин мақсад бунёди 
сардхонаҳо бо технологияҳои муо-
сир, махсусан, дар шароити ҳассоси 
имрӯза аз ҷумлаи масъалаҳои 
муҳим ба шумор меравад.

Ҳоло дар ҳудуди вилоят 66 сард-
хона бо иқтидори умумии 24 ҳазор 
тонна мавриди истифода қарор до-
рад, ки ин нишондиҳанда барои пур-
ра таъмин намудани эҳтиёҷоти бозо-
ри истеъмолӣ кофӣ нест.

Ҳамчунин, хотирнишон месозам, 
ки дар вилоят бунёди гармхонаҳо ва 
истеҳсоли маҳсулоти кишоварзӣ дар 
онҳо бояд вусъат дода шавад.

Вобаста ба ин, роҳбарони вило-
яти Хатлон ва шаҳру ноҳияҳои онро 
зарур аст, ки ҷиҳати мунтазам таъ-
мин намудани бозори дохилӣ бо 
маҳсулоти босифат ва баланд бар-
доштани иқтидори содиротии кишвар 
дар ҳамкорӣ бо соҳибкорони вата-
ниву хориҷӣ доир ба зиёд намудани 
майдони гармхонаву сардхонаҳои 
замонавӣ, ташкили корхонаҳои банду 
басти маҳсулоти кишоварзӣ ва таъ-
сиси марказҳои логистикӣ чораҳои 
таъхирнопазир андешанд.

Ҳозирини гиромӣ!
Ҳарчанд ки солҳои охир ҷалби сар-

мояи хориҷӣ ба вилояти Хатлон аф-
зуда истодааст, аммо барои таъмини 
ҳадафҳои гузошташуда, аз ҷумла дар 
самти ҷалби сармояи мустақим то ба 
ҳол қонеъкунанда нест. Соли 2022 ба 
вилоят ҳамагӣ 774 миллион сомонӣ 
сармояи мустақими хориҷӣ ҷалб гар-
дидааст. Ҳарчанд ки ин нишондиҳанда 
нисбат ба соли 2021-ум 2,4 баробар 
зиёд мебошад, вале бо дарназардош-
ти талабот ҳанӯз кам аст.

Ҳоло дар вилояти Хатлон барои 
расидан ба ҳадафу афзалиятҳои гу-
зоштаи Ҳукумати мамлакат 43 лоиҳаи 
сармоягузории давлатӣ амалӣ гарди-
да истодааст, ки дар доираи онҳо то 
имрӯз 9,5 миллиард сомонӣ аз худ 
карда шудааст. Вале таъкид мена-
моям, ки дар татбиқи баъзе лоиҳаҳо 
камбудиҳои ҷиддӣ ҷой доранд ва 
ҷиҳати бартараф кардани онҳо бояд 
чораҳои фаврӣ андешида шаванд.

Масалан, дар натиҷаи санҷишҳои 
гузаронидашуда муайян гардид, ки 
дар лоиҳаҳои идоракунии партовҳои 
сахти маишии шаҳри Кӯлоб (маблағи 
умумии лоиҳа 54 миллион сомонӣ, аз 
он 69 фоиз аз худ шудааст) ва ноҳияи 
Ёвон (маблағи умумии лоиҳа 44 мил-
лион сомонӣ, аз он 96 фоиз аз худ шу-
дааст) ва лоиҳаи «Обтаъминкунӣ ва 
санитарияи шаҳри Норак» (маблағи 
умумии лоиҳа 66 миллион сомонӣ, 
аз он 70 фоиз аз худ шудааст), ки аз 
соли 2017 татбиқ мегарданд, яъне дар 
зарфи зиёда аз 5 сол муҳлати татбиқи 
онҳо 3-4 маротиба тамдид гардида, 
маблағи лоиҳаҳо то ҳол пурра аз худ 
нашудааст. Бинобар ин, Кумитаи дав-
латии сармоягузорӣ ва идораи амво-
ли давлатӣ, роҳбарияти вилояти Хат-
лон, шаҳру ноҳияҳои он ва вазорату 
идораҳои дахлдорро зарур аст, ки са-
маранок амалӣ гардидани лоиҳаҳои 
сармоягузорӣ, бунёди сифатноки 
иншооти пешбинигардида, харидорӣ 
ва истифодаи мақсадноки техника-
ву таҷҳизотро таҳти назорати доимӣ 

қарор дода, камбудиҳои дар татбиқи 
лоиҳаҳо ҷойдоштаро ҳарчи зудтар 
бартараф намоянд.

Инчунин, бо дарназардошти 
ҳадафҳои муайяннамудаи Ҳукумати 
мамлакат, аз ҷумла саноатикунонии 
босуръат бояд дар самти ҷалби сар-
мояи мустақими ватаниву хориҷӣ, таъ-
сиси ҷойҳои нави корӣ, фароҳам овар-
дани шароити мусоиди инфрасохторӣ 
ва рушди соҳаҳои афзалиятнок 
тадбирҳои иловагӣ андешида шаванд. 
Зеро амалӣ намудани ҳадафи саноати-
кунонии босуръат, ки дар доираи он мо 
солҳои 2022 – 2026-ро «Солҳои рушди 
саноат» эълон кардаем, бе вусъат до-
дани ҷалби сармоя, инчунин, бе таъ-
мин намудани соҳибкорони ватанӣ бо 
қарзҳои дарозмуддату арзони бонкӣ 
ғайриимкон мебошад.

Дар се моҳи аввали соли ҷорӣ 
аз ҷониби ташкилотҳои қарзӣ ба 
иқтисодиёти вилоят ба маблағи 966 
миллион сомонӣ қарз дода шудааст, ки 
нисбат ба ҳамин давраи соли гузашта 
248 миллион сомонӣ ё 35 фоиз зиёд ме-

бошад. Вале аз ҳаҷми умумии қарзҳои 
додашуда 44 фоиз ба соҳибкории 
истеҳсолӣ, аз ҷумла ба соҳаи саноат 
ҳамагӣ 4 фоиз рост меояд.

Нишондиҳандаҳои мазкур барои 
расидан ба ҳадафи стратегии киш-
вар оид ба саноатикунонии босуръат 
қонеъкунанда нестанд. Аз ин лиҳоз, 
Бонки миллӣ ва дигар ташкилотҳои 
қарзиро зарур аст, ки барои таъмин 
намудани дастрасии соҳибкорони хур-
ду миёна ба қарзҳои имтиёзнок ва 
дарозмуҳлат чораҳои фаврӣ андешида, 
барои зиёд намудани ҳаҷми қарздиҳӣ 
ба соҳибкории истеҳсолӣ, махсусан, ба-
рои минтақаҳои дурдаст ва баландкӯҳ 
тадбирҳои иловагӣ андешанд.

Дар натиҷаи чораҳои амалина-
мудаи Ҳукумати мамлакат дар сам-
ти дастгирии соҳибкорӣ ва имтиёзу 
сабукиҳои пешниҳодгардида барои 
рушди соҳибкорӣ ва соҳаи саноат 
дар се моҳи аввали соли 2023 ҳаҷми 
истеҳсоли маҳсулоти саноатии вилоят 
нисбат ба ҳамин давраи соли гузашта 
11 фоиз зиёд гардидааст.

Нишондиҳандаи зикргарди-
да қонеъкунанда набуда, тақвияти 
корро дар ин самт тақозо менамо-
яд, зеро тибқи талаботи ҳадафи 
саноатикунонӣ суръати рушди саноат 
бояд на кам аз 20 фоиз таъмин карда 

шавад. Ҳиссаи истеҳсоли маҳсулоти 
саноатии вилояти Хатлон дар ҳаҷми 
умумии маҳсулоти саноатии мамла-
кат аз рӯи натиҷаҳои семоҳаи авва-
ли соли равон ҳамагӣ 23,6 фоизро 
ташкил медиҳад.

Дар ин давра ҳамагӣ 51 корхона-
ву коргоҳи нав бо 286 ҷойи нави корӣ 
таъсис ёфтааст, ки бо дарназардошти 
имкониятҳои мавҷуда нокифоя мебо-
шад. Илова бар ин, дар се моҳи ав-
вали соли 2023 истеҳсоли маҳсулоти 
саноатӣ дар ноҳияи Панҷ нисбат ба 
ҳамин давраи соли гузашта 35 фоиз, 
Кӯшониён 31, Муъминобод 20 ва Хо-
валинг 13 фоиз коҳиш ёфтааст. Дар 
ин давра аз 766 корхонаи саноатии 
вилоят 31 корхона умуман фаъоли-
ят накарда, дар 92 корхона суръати 
рушд таъмин нагардидааст.

Инчунин, аз 202 номгӯйи маҳсулоти 
саноатии истеҳсолшаванда истеҳсоли 
51 номгӯй нисбат ба ҳамин давраи 
соли гузашта кам гардидааст.

Илова бар ин, таҳлилҳо нишон 
медиҳанд, ки то ба ҳол як қатор 

корхонаҳои саноатии хусусигардо-
нидашуда пурра ё бо иқтидори кофӣ 
фаъолият надоранд ва аз тара-
фи соҳибмулкон доир ба масъалаи 
таҷдиду барқарорсозии технологии 
онҳо ягон чора андешида нашуда-
аст. Аз ин рӯ, Вазорати саноат ва 
технологияҳои навро зарур аст, ки 
якҷо бо мақомоти иҷроияи ҳокимияти 
давлатии вилояти Хатлон ва сар-
моягузорон барои ҷоннок намудани 
фаъолияти корхонаҳои амалкунан-
да ва барқарорсозии фаъолияти 
корхонаҳои аз кор бозмонда чораҳои 
муассир андешанд.

Ҳамчунин, ба роҳбарону мутахас-
сисони вилоят ва шаҳру ноҳияҳои он 
супориш дода мешавад, ки фаъолияти 
худро дар самти ташкили корхонаҳои 
коркарди ашёи хом, хусусан, коркарди 
меваю сабзавот, истеҳсоли маҳсулоти 
ниҳоӣ ва ҷалби соҳибкорон ба ин самт 
тақвият бахшанд. 

Бояд гуфт, ки бо вуҷуди беҳтар 
гардидани вазъи корҳо вобаста ба 
истеҳсоли маҳсулоти дӯзандагӣ дар 
вилоят, имкониятҳои истифоданашу-
да дар ин самт ҳоло ҳам зиёд мебо-
шанд. Сарфи назар аз он ки ҳаҷми 
истеҳсоли либоси мактабӣ дар вилоят 
нисбат ба ҳамин давраи соли гузаш-
та якуним баробар афзоиш ёфтааст, 

вале бо дарназардошти супоришҳои 
қаблан додашуда оид ба пурра таъ-
мин намудани талаботи хонанда-
гон бо либоси мактабии истеҳсоли 
ватанӣ кор дар ин самт дар шаҳру 
ноҳияҳои вилоят суст ба роҳ монда 
шудааст. Сатҳи таъминнокӣ бо либо-
си мактабии истеҳсоли худӣ дар ви-
лоят соли 2022-юм 49,5 фоиз ва дар 
се моҳи аввали соли 2023 ҳамагӣ 1,5 
фоизро ташкил кардааст, ки умуман 
қонеъкунанда нест.

Бинобар ин, роҳбарияти вилояти 
Хатлон ва шаҳру ноҳияҳои он вазифа-
доранд, ки якҷо бо Вазорати саноат 
ва технологияҳои нав ҷиҳати ислоҳи 
ин камбудӣ чораҳои фаврӣ андешанд.

Ҳамчунин, таъкид менамоям, ки 
бо вуҷуди супоришҳои қатъӣ доир ба 
таъсиси корхонаҳои коркарди пӯст, 
то имрӯз дар вилоят, ба истиснои як 
корхона дар ноҳияи Данғара, ки соли 
2022 ба истифода дода шуд, дигар 
ягон корхона дар ин самт таъсис дода 
нашудааст. Вилояти Хатлон аз лиҳози 
чорводорӣ низ минтақаи калонтарини 
кишвар мебошад, вале ба масъалаи 
коркарду истифодаи пашму пӯсти чор-
во эътибори зарурӣ дода намешавад.

Вазорати саноат ва технологияҳои 
навро зарур аст, ки якҷо бо мақомоти 
иҷроияи маҳаллии ҳокимияти 
давлатӣ ва сармоягузорон доир ба 
ташкили корхонаҳои коркарди паш-
му пӯст, истеҳсоли пойафзол ва 
дигар намудҳои маҳсулоти чармӣ 
чораҷӯӣ намояд.

Дар се моҳи аввали соли 2023 аз 
вилояти Хатлон ҳамагӣ ба маблағи 
172 миллион сомонӣ молу маҳсулот, 
аз ҷумла ба маблағи 7,6 миллион 
сомонӣ маҳсулоти кишоварзӣ соди-
рот шудааст, ки ин нишондиҳандаҳо 
қонеъкунанда нестанд.

Дар баробари ин, дар ин давра 
ба вилоят ба маблағи садҳо миллион 
доллар молу маҳсулот ворид шудааст. 
Ҳол он ки барои истеҳсоли онҳо дар 
вилоят захираву имкониятҳои фаро-
вон мавҷуданд. 

Бинобар ин, мақомоти иҷроияи 
ҳокимияти давлатии вилояти Хатлон 
ва шаҳру ноҳияҳои он вазифадоранд, 
ки якҷо бо вазорату идораҳои дахл-
дор рушди соҳаҳои саноати сабуку 
хӯрокворӣ, мошинсозӣ, истеҳсоли 
масолеҳи сохтмон ва дорусозиро бо 
ворид намудани технологияҳои му-
осир ва истифодаи ҳарчи бештар аз 
захираҳои ашёи хоми вилоят, аз ҷумла 
маҳсулоти кишоварзӣ ва растаниҳои 
шифобахш таъмин карда, ба ин васи-
ла ҳаҷми истеҳсоли маҳсулоти иваз-
кунандаи воридот ва ба содирот нига-
ронидашударо афзоиш диҳанд.

Аз ҷумла, оид ба ташкили 
корхонаҳои хурди истеҳсолӣ ва ба 
ин васила ҳарчи бештар таъсис до-
дани ҷойҳои нави корӣ, хусусан, 
ҷиҳати бо шуғли доимӣ фаро гириф-
тани ҷавонон чораҷӯӣ намоянд. Дар 
замони соҳибистиқлолӣ барои таъ-
мин намудани рушди соҳаҳои мухта-
лифи иқтисодиёти вилояти Хатлон 
ва баланд бардоштани сатҳу сифа-
ти зиндагии аҳолӣ аз ҳисоби ҳамаи 
сарчашмаҳо беш аз 65 миллиард 
сомонӣ маблағ равона карда шудааст.

Дар ин давра танҳо барои дастги-

рии буҷети шаҳру ноҳияҳои вилоят аз 
ҷониби Ҳукумати мамлакат 6,2 милли-
ард сомонӣ мусоидати молиявӣ (суб-
венсия) ҷудо гардидааст. Ҳарчанд ки 
то имрӯз 5 ноҳияи вилоят аз рӯйхати 
ноҳияҳои субвенсионӣ бароварда 
шудааст, то ҳанӯз 15 шаҳру ноҳияҳои 
дигар ҳамчун ноҳияҳои субвенсионӣ 
боқӣ мондаанд.

Бинобар ин, мақомоти иҷроияи 
ҳокимияти давлатии вилояти Хатлон 
ва шаҳру ноҳияҳои онро зарур аст, 
ки ҷиҳати дар солҳои минбаъда аф-
зоиш додани сарчашмаҳои дарома-
ди дохилии буҷетҳои маҳаллӣ ва кам 
кардани ҳиссаи мусоидати молиявӣ 
аз буҷети ҷумҳуриявӣ тадбирҳои му-
шаххас андешанд.

Бо вуҷуди дар се моҳи аввали соли 
2023 дар сатҳи 102 фоиз иҷро гар-
дидани нақшаи ҷамъоварии андозу 
пардохтҳо дар вилоят, қисми хароҷоти 
буҷети он пурра таъмин нашудааст, 
ки аз ин ҳисоб ба соҳаҳои иҷтимоиву 
иқтисодии вилоят беш аз 31 миллион 
сомонӣ маблағ кам равона гардидааст.

Инчунин, қисми зиёди шаҳру 
ноҳияҳои вилоят уҳдадориҳои ан-
дозии худро аз рӯйи баъзе намуди 
андозҳо, яъне сифатнокии иҷрои 
нақшаи андозро таъмин накардаанд, 
ки аз ин ҳисоб ба буҷет 21 миллион 
сомонӣ ворид нашудааст. Ҳамчунин, 
бақияи қарзи андозҳо дар вилоят ба 
ҳолати 1-уми апрели соли ҷорӣ 165 
миллион сомониро ташкил медиҳад, 
ки бояд бартараф карда шавад.

Бинобар ин, ба роҳбарони вило-
яти Хатлон ва шаҳру ноҳияҳои он 
супориш дода мешавад, ки якҷо бо 
Вазорати молия ва Кумитаи андоз 
ҷиҳати сари вақт ва пурра ҷамъоварӣ 
намудани андозҳо, кам кардани 
бақияпулии онҳо ва роҳ надодан ба 
қарздории музди меҳнат тадбирҳои 
зарурӣ андешанд.

Ҳозирини гиромӣ!
Тибқи таҳлилҳо дар натиҷаи 

тадбирҳои аз ҷониби Ҳукумати мамла-
кат амалигардида вазъи муассисаҳои 
таълимии вилояти Хатлон беҳтар гар-
дида истодааст. Вале зарур аст, ки ба-
рои боз ҳам баланд бардоштани сатҳу 
сифати таҳсилот ва завқу рағбати 
хонандагон ба омӯзиши фанҳои 
риёзӣ, дақиқ, табиӣ, технологияҳои 
иттилоотӣ, аз худ кардани забонҳои 
хориҷӣ ва омода кардани кадрҳои ба-
ландихтисос тамоми имкониятҳо ра-
вона карда шаванд.

Гарчанде дар вилоят 1148 марка-
зи инкишофи кӯдак ва 162 муасси-
саи таҳсилоти томактабӣ фаъолият 
дорад, вале фарогирии кӯдакон ба 
таълиму тарбияи томактабӣ ҳамагӣ 
15 фоизро ташкил медиҳад, ки ба та-
лабот ҷавобгӯй нест. Ҳамзамон бо ин, 
дар вилояти Хатлон то ба ҳол 16 му-
ассисаи таҳсилоти миёнаи умумӣ дар 
се баст фаъолият дорад, ки ҷиҳати 
ҳалли ин масъала бояд ҳарчи зудтар 
чораҷӯӣ карда шавад.

Ҳоло дар вилоят 131 бинои муас-
сисаи таълимӣ дар ҳолати садамавӣ 
қарор дошта, 93 бино ба таъмири 
асосӣ ниёз дорад. Мушкилоти дига-
ри соҳаи маорифи вилоят норасоии 
кадрҳо мебошад, ки бояд ҳарчи зуд-
тар бартараф карда шавад. Дар ви-

лоят иҷрои барномаҳои дар соҳаи 
маориф қабулшудаи давлатӣ низ дар 
сатҳи паст қарор дорад.

Таъкид месозам, ки соҳаи мао-
риф минбаъд низ ҳамчун самти ка-
лидии сиёсати иҷтимоии давлату 
Ҳукумат боқӣ монда, барои рушди ин 
соҳа пайваста тадбирҳои мушаххас 
андешида мешаванд.

Дар робита ба ин, хотирнишон ме-
намоям, ки роҳбарони вилояти Хатлон 
ва шаҳру ноҳияҳои он бояд якҷо бо 
Вазорати маориф ва илм барои ҳалли 
камбудиҳои ҷойдошта, хусусан, таъ-
мин намудани муассисаҳои таълимӣ 
бо омӯзгорони фанҳои риёзӣ, дақиқ, 
табиӣ, технологияҳои иттилоотӣ ва 
забонҳои хориҷӣ, таъмиру азнавсо-
зии муассисаҳои таълимӣ ва иҷрои 
саривақтиву босифати барномаҳои 
давлатии қабулгардида тадбирҳои 
иловагиро роҳандозӣ намоянд.

Ҳамчунин, ба роҳбарияти вило-
яти Хатлон, шаҳру ноҳияҳои он ва 
Вазорати маориф ва илм супориш 
дода мешавад, ки барои бунёди 
муассисаҳои таҳсилоти томактабӣ, аз 
ҷумла ташкили марказҳои инкишофи 
кӯдак чораҳои зарурӣ андешанд.

Масъулини вилоят ва шаҳру 
ноҳияҳои онро зарур аст, ки якҷо 
бо Вазорати меҳнат, муҳоҷират 
ва шуғли аҳолӣ ҷиҳати баланд 
бардоштани нишондиҳандаҳои 
шуғлнокӣ ва соҳибкасб гардонида-
ни шаҳрвандони аз 18-сола боло, 
ки касбу ҳунар надоранд, тадбирҳои 
мушаххасро амалӣ намоянд.

Илова бар ин, бояд сифа-
ти таҳсилот ва касбомӯзиро дар 
муассисаҳои таълимӣ беҳтар карда, 
омӯзиши ихтисосу ҳунарҳоеро, ки ба-
рои бозори меҳнат заруранд, ба роҳ 
монанд ва ҷиҳати бо шуғл таъмин 
намудани сокинони вилоят, бахусус 
ҷавонон ва занону бонувон тадбирҳои 
зарурӣ андешанд.

Ҳифзи сиҳатии мардум ва мунта-
зам беҳтар намудани хизматрасонии 
тиббӣ ба аҳолӣ яке аз масъалаҳои 
муҳим мебошад, ки зери таваҷҷуҳи 
хоссаи давлату Ҳукумати мамла-
кат қарор дорад. Ҳоло дар вилояти 
Хатлон 1785 муассисаи тандурустӣ 
бо 4374 нафар табиб ва 20356 на-
фар корманди миёна, аз ҷумла 163 
муассисаи хусусии тиббӣ бо 400 на-
фар табиб ва 384 корманди миёна 
ба сокинони шаҳру ноҳияҳо хизмат 
мерасонанд.

То давраи соҳибистиқлолӣ дар ви-
лоят ҳамагӣ 965 муассисаи тандурустӣ 
бо 2944 нафар табиб ва 11057 на-
фар корманди миёна фаъолият дошт. 
Яъне, дар 31 соли Истиқлоли давлатӣ 
шумораи муассисаҳои тандурустии 
вилоят қариб 2 баробар зиёд шу-
дааст. Дар семоҳаи аввали соли 
ҷорӣ дар вилоят боз 9 муассисаи 
тандурустӣ сохта, ба истифода су-
порида шудааст. Дар баробари ин, 
бояд гуфт, ки соли 2022-юм ва 3 
моҳи аввали соли 2023-юм 115 на-
фар табибон ва 634 нафар корман-
дони миёнаи тиб аз кор рафтаанд.

Имрӯз дар муассисаҳои тандуру-
стии вилоят 893 воҳиди кории табибон 
холӣ мебошад. Оид ба ҳалли мушки-
лоти зикршуда супоришҳои мушаххас 
дода шуда буданд, аммо вазъ ҳамоно 
ташвишовар боқӣ мондааст. Соли 

2022 аз вилояти Хатлон 803 нафар 
донишҷӯён муассисаҳои таҳсилоти 
олии касбиро бо ихтисоси табиб хатм 
кардаанд. Ҳоло дар муассисаҳои 
таҳсилоти олии тиббӣ аз вилояти Хат-
лон беш аз 5500 нафар донишҷӯён 
таҳсил доранд ва дар соли 2023-юм 
700 нафари онҳо муассисаҳои маз-
курро ҳатм менамоянд.

Илова бар ин, ҳолати иҷрои 
Барномаи давлатии рушди соҳаи 
тандурустӣ ва ҳифзи иҷтимои 
аҳолии вилояти Хатлон барои 
солҳои 2021 - 2025 беҳбудиро та-
лаб мекунад. Зеро то имрӯз 32 фои-
зи тадбирҳои дар он пешбинишуда, 
ки ба мақомоти иҷроияи ҳокимияти 
давлатии шаҳру ноҳияҳои вилояти 
Хатлон дахл дорад, иҷро нагарди-
дааст. Камбудиҳои зикргардидаи 
соҳаи тандурустӣ дар вилоят, пеш 
аз ҳама, аз норасоии фаъолияти 
роҳбарону масъулони вилоят ва 
шаҳру ноҳияҳои он гувоҳӣ медиҳанд, 
ки хеле нигаронкунанда мебошад.

Бори дигар таъкид менамоям, 
ки роҳбарияти вилояти Хатлон ва 
шаҳру ноҳияҳои он якҷо бо Вазорати 
тандурустӣ ва ҳифзи иҷтимоии аҳолӣ 
доир ба бартараф кардани норасо-
ии табибон ва кормандони миёнаи 
тиб, фароҳам сохтани шароити хуби 
корӣ барои кормандони соҳаи тиб ва 
рафъи дигар камбудиҳои ҷойдошта 
чораҳои қатъӣ андешанд.

Ҳозирини муҳтарам!
Ҳоло мехоҳам андешаҳои худро 

доир ба вазъи риояи қонунияту тар-
тибот ва волоияти қонун дар вилоя-
ти Хатлон, камбудиву норасоиҳо ва 
мушкилоти дар ин самт ҷойдошта 
иброз намоям.

Тибқи таҳлилҳо сатҳи содирша-
вии ҷиноят дар 3 моҳи аввали соли 
2023 тамоюли пастравӣ дошта, 1606 
ҷиноят ба қайд гирифта шудааст, ки 
нисбат ба ҳамин давраи соли гузашта 
202 ҷиноят ё 11,1 фоиз кам мебошад.

Дар баробари ин, содиршавии 
ҷиноятҳои расонидани зарари вазнин 
ба саломатӣ, хариду фурӯши одамон, 
ғайриқонунӣ нигоҳ доштани силоҳ, 
тамаъҷӯӣ 100 - фоизӣ зиёд гардида, 
коҷоқи маводи нашъадор ва моддаҳои 
психотропӣ беш аз 62 фоиз ва муоми-
лоти ғайриқонунии воситаҳои нашъа-
дор қариб 22 фоиз афзоиш ёфтааст.

Дар семоҳаи аввали соли 2023 аз 
ҷониби ноболиғон ва бо иштироки онҳо 
дар ҳудуди вилоят 32 ҷиноят содир 

шудааст, ки назар ба ҳамин давраи 
соли гузашта 45 ҳолат кам мебошад. 
Бояд гуфт, ки дар баъзе муассисаҳои 
иҷтимоӣ, аз ҷумла дар соҳаи маори-
фи вилоят ҳолатҳои сӯиистифода 
аз ваколатҳои мансабӣ, тасарруфи 
маблағҳои буҷетӣ, воситаҳои асосӣ 
ва дигар ҷиноятҳои хусусияти кор-
рупсионидошта ҷой дошта, дар ин 
самт 82 парвандаи ҷиноятӣ оғоз, 
тафтиш ва барои баррасӣ ба суд ир-
сол карда шудааст.

Дар самти мубориза бо муомило-
ти ғайриқонунии маводи нашъаовар 
ошкоркунии он дар давоми соли 2022 
аз 267 ба 275 ҳолат зиёд шудааст ва 
дар давоми 3 моҳи аввали соли 2023 
ин намуди ҷиноят аз 54 ба 63 ҳолат 
расидааст. Мақомоти дахлдор дар 
соли 2022 ва семоҳаи аввали соли 
2023-юм 519 ҷинояти коррупсионӣ ва 
ҷиноятҳои иқтисодии дорои хусусияти 
коррупсиониро ошкор ва 435 парван-
даи ҷиноятӣ оғоз кардаанд.

Ҳамчунин, аз ҷониби мақомоти 
ҳифзи ҳуқуқ 354 ҷинояти хусусияти 
террористиву экстремистидошта ош-
кор ва аз рӯи ин ҳолатҳо нисбат ба 
350 нафар парвандаҳои ҷиноятӣ оғоз 
карда шудаанд.

Тибқи маълумоти расмӣ то 1-уми 
марти соли 2023-юм 1905 нафар со-
кинони вилоят дар давлатҳои хориҷӣ 
ба таҳсили ғайриқонунии динӣ фаро 
гирифта шудаанд, ки то имрӯз 1796 
нафари онҳо ба ҷойҳои зисти доимии 
худ баргардонида шуда, ҳоло 109 на-
фар дар хориҷи кишвар қарор дорад.

Сатҳи баланди ифротгароӣ 
ва шомилшавии сокинон ба 
ҳизбу ҳаракатҳои террористӣ ва 
экстремистӣ бештар ба шаҳру 
ноҳияҳои Кӯлоб, Қубодиён, Шаҳритус, 
Кӯшониён, Вахш ва Фархор рост мео-
яд. Таҳлилҳо нишон медиҳанд, ки кор 
вобаста ба амалишавии «Стратегияи 
муқовимат бо терроризм ва экстре-
мизм дар Ҷумҳурии Тоҷикистон ба-
рои солҳои 2021- 2025» дар шаҳру 
ноҳияҳои Норак, Кӯлоб, Вахш, Хуро-
сон, Ёвон, Данғара, Фархор ва Темур-
малик суст ба роҳ монда шудааст.

Мувофиқи маълумот дар 
шаҳру ноҳияҳои вилоят ҳолатҳои 
ғайриқонунӣ ҷудо кардан, хариду 
фурӯши ғайриқонунии замин ва ғасби 
худсаронаи он то ҳол аз байн нарафта-

Ҳамрози халқ
Ҳафтаномаи сиёсӣ - иттилоотӣ

Муассис: Кумитаи иҷроияи ҲХДТ 
дар вилояти Хатлон.

Сармуҳаррир: Зебо Бозорова

Аз соли 2003 нашр мешавад.
Таҳти рақами 627 дар Вазорати 
фарҳанги Ҷумҳурии Тоҷикистон 

ба қайд гирифта шудааст.

Ҳайати мушовара: Давлаталӣ Саид, раиси вилояти Хатлон, Фирӯза 
Шарифӣ, муовини раиси вилояти Хатлон, Саидзода Ҷамшед Ҳамро, 
раиси КИ ҲХДТ дар вилояти Хатлон.

Ҳайати эҷодӣ: Амонҷон Муҳиддинов, Ҷамолиддин Усмониён, 
Раҷабалӣ Худоёрзода Аҳлиддини Муборакшоҳ рӯзноманигор, Меҳроб 
Салимбеков, саҳифабанд.

Ба хотири чандандешӣ мақолаҳое низ чоп карда мешаванд, ки на 
ҳама вақт ҳайати эҷодии ҳафтанома ва КИ ҲХДТ дар вилояти Хатлон ба 
муҳтавои он мувофиқанд. Дастхат ва суратҳо ба муаллифон баргардо-
нида намешаванд.. Матолиби ҳафтаномаро дар дигар васоити ахбори 
омма танҳо бо нишон додани манбаъ метавон истифода кард.

Нишонии мо: шаҳри Бохтар, кӯчаи Айнӣ - 47, бинои Кумитаи 
иҷроияи ҲХДТ дар вилояти Хатлон, ошёнаи сеюм.

Телефонҳои мо: (8 3222) 2-12-12 

Сомонаи КИ ҲХДТ дар вилояти 
Хатлон: www.hkhdtkhatlon.tj

E-mail: 
info@hkhdtkhatlon.tj

Ҳафтанома дар чопхонаи 
нашриёти «Шарқи озод» бо 
теъдоди 21300 нусха нашр шуд.

(Идома аз саҳ. 7)

анд. Дар ин самт тайи як солу се моҳи 
охир 7392 қонунвайронкунӣ ошкор 
гардида, 3977 нафар ба ҷавобгарии 
моддӣ, интизомӣ ва маъмурӣ кашида 
шудааст. Барои ғайриқонунӣ дода-
ни замин, худсарона ишғол намуда-
ни қитъаи замин ва дигар ҷиноятҳо, 
аз ҷумла ҷиноятҳои мансабӣ ва 
ҷиноятҳои дорои хислати коррупсио-
нии ба замин алоқаманд 603 парван-
даи ҷиноятӣ оғоз гардидааст.

Бо санадҳои эътиноии прокурорӣ 
7816 гектар қитъаҳои замини худ-
сарона ишғолшуда ва ғайриқонунӣ 
тақсимгардида ба ҳолати аввала 
баргардонида шудаанд. Санҷишҳо 
нишон медиҳанд, ки содирша-
вии қонунвайронкуниҳои замин 
аз ҷониби шахсони мансабдори 

мақомоти дахлдори давлатӣ, ки худ 
мутасаддии пешгирӣ ва бартараф 
намудани қонуншиканӣ мебошанд, 
то ба ҳол ҷой доранд.

Дар ҷараёни санҷишҳо дар вило-
яти Хатлон 65 ҳолати ғасби замини 
муассисаҳои таълимӣ дар масоҳати 
қариб 21 гектар (Қубодиён 8, Ҷайҳун 6, 
Кӯлоб 6, Восеъ 6, Абдураҳмони Ҷомӣ 5, 
Дӯстӣ 5, Шаҳритус 5, Панҷ 5, Темурма-
лик 5, Кӯшониён 4, Ёвон 2, Хуросон 2, 
Бохтар 2, Носири Хусрав, Ҷалолиддини 
Балхӣ, Норак, Ховалинг ва Фархор 
якҳолатӣ) ошкор гардидааст.

Дар аксарияти ҳолатҳо бо қарори 
раисони шаҳру ноҳияҳо таъйиноти 
заминҳо барои бунёди манзилҳои 
истиқоматӣ ё иншооти хизматрасонӣ 
иваз карда шудаанд.

Бо дарназардошти вазъи зик-
ргардида, роҳбарони вилоят, шаҳру 
ноҳияҳои он ва мақомоти ҳифзи 
ҳуқуқ вазифадор карда мешаванд, 

ки фаъолияти худро дар ин самт 
ба таври ҷиддӣ ҷоннок намоянд ва 
доир ба пешгирӣ кардани ҳама гуна 
қонуншиканиву ҷинояткорӣ ва таъмин 
намудани волоияти қонун чораҳои 
қатъӣ андешанд.

Ҳозирини гиромӣ!
Дар доираи Нақшаи чорабиниҳои 

ҷашни 35-солагии Истиқлоли 
давлатӣ то имрӯз дар вилоят сох-
тмону барқарорсозии беш аз 1200 
иншооту биноҳо ба анҷом расони-
да шудааст, ки 19,2 фоизи нақшаро 
ташкил медиҳад.

Зимни сафари корӣ мо ду рӯз пеш 
дар шаҳри Левакант ба фаъолияти 
истеҳсолии марҳалаи якум корхонаи 
«Азот» бо иқтидори истеҳсоли 90 
ҳазор тонна карбамид дар як сол оғоз 
бахшидем. Инчунин, агрегати охирини 
неругоҳи барқи обии «Сарбанд» ба 
фаъолият оғоз кард. Яъне, неругоҳ 

ба маблағи беш аз 1 миллиарду 400 
миллион сомонӣ, баъд аз таҷдиду 
азнавсозӣ пурра ба кор андохта шуд.

Дар натиҷаи корҳои азнавсозӣ, 
бо дарназардошти аз 240 мегаватт 
ба 270 мегаватт расонида шуда-
ни иқтидори лоиҳавии неругоҳ ва 
барқарорсозии тавоноии коҳишёфтаи 
он, ки дар тӯли 61 соли фаъоли-
ят ба 165 мегаватт фаромада буд, 
иқтидори неругоҳ 110 мегаватт зиёд 
гардид. Яъне, баъд аз таҷдид ба 
неругоҳи барқи обии «Сарбанд» умри 
дубора бахшида, иқтидори он амалан 
1,6 баробар баланд бардошта шуд.

Ҳамзамон бо ин, вазъи иҷрои 
корҳоро дар лоиҳаи «Таҷдиду азнав-
созии қитъаи Қизилқалъа - Бохтари 
роҳи автомобилгарди Душанбе -Бох-
тар» ба дарозии 9,8 километр аз на-
зар гузаронида, ҷиҳати оғози корҳои 
сохтмон дар қитъаи Бохтар-Данғараи 
лоиҳаи «Таҷдиди роҳи автомобил-

гарди Бохтар- Левакант - Данғара 
-Кӯлоб» барои азнавсозии 69 кило-
метр роҳ санги асос гузоштем. Вале 
хотирнишон менамоям, ки вазъи 
иҷрои нақшаи чорабиниҳои ҷашнӣ 
на дар ҳамаи шаҳру ноҳияҳои ви-
лоят қонеъкунанда мебошад. Иҷрои 
нақша дар шаҳру ноҳияҳои Ховалинг 
ҳамагӣ 8 фоиз, Кӯлоб 10, Бохтар 10, 
Ҷайҳун 11, Балҷувон 11, Данғара 14, 
Муъминобод 14, Абдураҳмони Ҷомӣ 
14, Ёвон 15 ва Вахш 15 фоизро таш-
кил медиҳад.

Раисони вилояти Хатлон 
ва шаҳру ноҳияҳои он якҷо бо 
роҳбарони гурӯҳи корӣ оид ба 
корҳои ободониву бунёдкорӣ ва-
зифадоранд, ки иҷрои Нақшаи 
чорабиниҳоро зери назорати доимӣ 
қарор дода, ҷиҳати дар муҳлатҳои 
муайяншуда супоридани иншооти 
ҷашнӣ ҳамаи захираву имкониятҳои 
мавҷударо сафарбар созанд.

Вобаста ба ин, таъкид менамо-
ям, ки корҳои ободониву бунёдкорӣ, 
пеш аз ҳама, бояд ба таъсиси кор-
хонаву коргоҳҳои истеҳсолӣ, ташки-
ли ҷойҳои кории нав, бунёди инфра-
сохтори зарурӣ, бо санъати баланди 
меъморӣ амалӣ намудани сохтмони 
иншооту биноҳо ва дар ин раванд 
баланд бардоштани фаъолнокии 
иқтисодии аҳолӣ равона карда ша-
ванд. Дар ин росто, зарур аст, ки ба 
масъалаи таъмиру таҷдиди роҳҳои 
дохилӣ, корҳои соҳилмустаҳкамкунӣ 
ва таъмини бехатарии мардум 
диққати ҷиддӣ дода шавад.

Ҳамчунин, тарбия ва интихобу 
ҷобаҷогузории кадрҳо, махсусан, аз 
ҳисоби ҷавонон ва духтарону бонуво-
ни болаёқат низ вазифаи бевоситаи 
шумо -роҳбарони вилоят ва шаҳру 
ноҳияҳо, кумитаҳои оид ба корҳои 
ҷавонон, занон, Ҳизби Халқии Де-
мократии Тоҷикистон мебошад. Та-
кроран таъкид месозам, ки бо дарна-
зардошти вазъи бесуботи бозорҳои 
ҷаҳонӣ мо бояд ба мардум мунтазам 
хотиррасон намоем, ки сарфаю са-
риштакор бошанд, ба намоишкори-
ву зоҳирпарастӣ ва исрофкорӣ роҳ 
надиҳанд, имкониятҳои худро барои 
беҳтар кардани шароити зиндагии 
аҳли оила ва фарзандони хеш сарф 
намоянд. Дар робита ба ин, боз як нук-
таи дигарро хотирнишон менамоям. 
Вақтҳои охир сафари ҳаҷ, аз ҷумла 
ҳаҷҷи умра дар байни сокинони баъ-
зе минтақаҳои кишвар ба як маъра-
каи ҳатмӣ ва ҳатто ба мусобиқаи ои-
лавию авлодӣ ва як намуди саёҳату 
тиҷорат табдил ёфтааст.

Баъзе ашхос се - чор бор ва ҳатто 
аз ин ҳам бештар ба ҳаҷ рафта исто-
даанд. Ин коре, ки ҳамватанони мо 
анҷом дода истодаанд, ғайр аз таас-
суб ва тақлид номи дигар надорад.

Тибқи таҳлилу мушоҳидаҳо, шах-
соне, ки ба зиёрат мераванд ва ҳатто 
тифлону кӯдаконро низ ҳамроҳ ме-
баранд, фикр намекунанд, ки одобу 
русуми ҳаҷравӣ аз чӣ иборат аст, ша-
роити манзили зист ва зиндагии аҳли 
оила, фарзандон ва наздикону пай-
вандонашон дар чӣ ҳол қарор дорад. 
Фарзандон бояд ғизои хушсифат, 
сару либоси мувофиқ ва шароити 
хуби дарс хондану таълим гирифтан 
дошта бошанд, то ин ки ҷисман со-
лим ба камол расанд, бесавод на-
монанд ва дар оянда ҳамчун кадри 
баландихтисос ба давлат ва падару 
модари худ хизмат кунанд.

Мо ин масъаларо борҳо таъкид 
кардаем ва ҳоло бори дигар хотирра-
сон месозем, ки савоб, пеш аз ҳама, 
дар хизмати падару модар, ғамхорӣ 
дар ҳаққи онҳо, ободии хонаву кошо-
на, зиндагии осудаи аҳли оила, хешу 
табор, ҳамсояҳо, кумак ба ятимону 
маъюбон, муҳтоҷону камбизоатҳо ва 
аз рӯйи имкон саҳм гузоштан дар обо-
дии Ватан мебошад. Фаромӯш набояд 
кард, ки мардуми мо падарро беҳуда 
«қиблагоҳ» намегӯянд.

Такроран таъкид менамоям, ки 
ҳамватанонамон, қабл аз сафари 
ҳаҷ як лаҳза дар сари ин масъалаҳо 
ва вазъи ҷаҳони имрӯза андеша 
карда, маблағи бо заҳмати зиёд ба-
дастовардаашонро барои таълиму 
тарбияи фарзандон, бартарафсозии 
камбудиҳои рӯзгор, беҳтар карда-
ни шароити зиндагии худ, кумак ба 
ятимону маъюбон ва ниёзмандону 
камбизоатҳо сарф намоянд.

Ҳамзамон бо ин, роҳбарону масъ-
улони вилоят, шаҳру ноҳияҳо ва ва-
зорату идораҳои мамлакатро зарур 
аст, ки аз ҳоло барои ҳамаҷониба 
омода намудани соҳаҳои иҷтимоиву 
иқтисодӣ ба давраи тирамоҳу зими-
стони солҳои 2023-2024 чораҷӯӣ кар-
да, ҷиҳати пешгирӣ намудани такро-
рёбии камбудиву мушкилоти солҳои 
пеш рухдода тадбирҳои муассиру 
саривақтӣ андешанд.

Бори дигар хотиррасон менамоям, 
ки ба корҳои ободониву созандагӣ са-
фарбар намудани мардум, хусусан, 
ба хотири истиқболи арзандаи ҷашни 
бузурги миллӣ - 35-солагии Истиқлоли 
давлатии Тоҷикистон, истифодаи 
самараноку оқилона аз имконияту 
захираҳои фаровони вилоят, ҳалли 
саривақтии мушкилоту масъалаҳои 
ҳаёти сокинони калонтарин вилояти 
кишвар вазифаи ҷониву бевоситаи 
ҳар яки шумо - роҳбарон ва масъули-
ну фаъолон мебошад.

Ба ҳамаи шумо барои иҷрои 
вазифаҳои гузошташуда барори кор 
мехоҳам.

Саломат бошед!

www.president.tj


